
HYRJE 

Lajmëruesi i Dezinformatave për Kosovën: Mbikëqyrja e Mediave Serbe synon t’i kundërvihet 

dezinformimit që e ka në shënjestër Kosovën, duke i mbikëqyrur në baza mujore, botimet e 

përzgjedhura mediale që origjinën e kanë në Serbi. Mediat e përzgjedhura janë Tanjugu, 

Informeri, Novosti, Kuriri, B92, Naša Borba dhe NIN-i, e të cilat janë të njohura për dhënien e 

përmbajtjeve dezinformuese që nuk ndalen vetëm te Kosova.  

Mbikëqyrja e këtyre mediave tregon se gjatë qershorit 2020, nga botimet mediale të 

përzgjedhura të përmendura më sipër që origjinën e kanë në Serbi janë botuar 660 lajme, ku 

Tanjugu i ka botuar 81, Beta 89, Informeri 51, Novosti 102, Kuriri 17, B92-shi 235, Politika 74 dhe 

Naša Borba 11 artikuj që kishin të bënin me Kosovën.  

Një shqyrtim i kujdesshëm tregon se lajmet e botuara gjatë kësaj periudhe nga Beta, B92-shi, 

Kuriri, Naša Borba dhe Nin-i, nuk kanë patur ndonjë përmbajtje serioze dezinformuese. Mirëpo, 

botimet e tjera të përzgjedhura e kanë patur një numër mjaft të madh të lajmeve e artikujve me 

përmbajtje dezinformuese për Kosovën. Në këtë kuadër, KIPRED-i është përqëndruar në 

dekonstruktimin e dezinformatave më flagrante të dhëna nga mediat e sipërpërmendura serbe, 

dhe i cili do të bëhet në pjesën në vijim.  

Synimi i dezinformatave të prodhuara gjatë kësaj periudhe monitoruese nga mediat e 

përzgjedhura serbe lidhur me Kosovën ka qenë i përqendruar në diskreditimin e legjitimitetit të 

shtetësisë së Kosovës, duke e paraqitur atë si një shtet që i shtyp dhe nuk i mbron pakicat e veta 

serbe dhe të tjera etnike, si një qendër rekrutuese për islamistët radikalë, dhe duke i mohuar 

krimet serbe të luftës të kryera në Kosovë. Dezinformatat e detektuara gjatë kësaj periudhe do 

të diskutohen dhe dekonstruktohen në seksionin vijues.  

DEKONSTRUKTIMI I DEZINFORMATAVE MË FLAGRANTE  

 

Lajmërim i Dezinformatës 1 

Titulli: TAČI PLJUNUO EVROPI U LICE! Pogledajte šta je uradio odmah posle sastanka sa 

Lajčakom! (THAÇI I PËSHTYU EVROPËS NË FYTYRË! Shikoni se çfarë bëri menjëherë pas 

takimit me Lajčakun!), Informer, 17 qershor 2020.1 

 

Artikulli pohon se Presidenti i Kosovës, Thaçi, me një veprim të tij menjëherë pas takimit me 

Miroslav Lajčakun, Përfaqësuesin Special të BE-së për Dialogun Beograd-Prishtinë, e ka pështyrë 

Evropën në fytyrë. Sipas artikullit, “Presidenti i shtetit të panjohur të Kosovës, Hashim Thaçi, 

menjëherë pas takimit me të dërguarin e BE-së Miroslav Lajčak, e ka dezinfektuar kabinetin e vet. 

Duke iu frikësuar Coronavirusit, Thaçi e ka angazhuar një kompani të specializuar për këtë qëllim, 

dhe për këtë e kishte paguar një çmim tejet të lartë. Artikulli më tutje pohon se Thaçi nuk e ka 

dezinfektuar kabinetin e tij pas takimeve me zyrtarë të tjerë ndërkombëtarë.  

 

Dekonstruktimi i Dezinformatës: Fakte dhe Shifra  

Qëllim i këtij artikulli është ta diskreditojë institucionin e Presidntit të Kosovës, dhe t’i dëmtojë 

marrëdhëniet e Kosovës me Bashkimin Evropian. Pos kësaj, artikulli përdor gjuhë përbuzëse, 

duke e quajtur Thaçin “President të shtetit të panjohur të Kosovës.” Ky e përdor një titull 

bombastik, për ta paraqitur procedurën e dezinfektimit, që është një pjesë “standarde” e 

protokollit gjatë pandemisë COVID-19, si një gjest me të cilin Presidenti i Kosovës Thaçi “Evropën 

e pështyu në fytyrë.” Ky lajm është bërë publik nga kompania e specializuar e cila e bëri 

dezinfektimin, sipas të gjitha gjasave për shkak të arsyeve komerciale. Si pjesë e masave lidhur 

me pandeminë COVID-19, Ministria e Shëndetësisë e ka përvetësuar një “Manual” që 

                                                           
1 A. Grbović, “TAČI PLJUNUO EVROPI U LICE! Pogledajte šta je uradio odmah posle sastanka sa Lajčakom!” (THAÇI E 

PËSHTYU EVROPËN NË FYTYRË! Shikoni se çfarë bëri menjëherë pas takimit me Lajčakun!), Informer, 17 qershor 
2020, https://informer.rs/vesti/politika/527148/taci-pljunuo-evropi-lice-pogledajte-sta-uradio-odmah-posle-
sastanka-lajcakom-video 

https://informer.rs/vesti/politika/527148/taci-pljunuo-evropi-lice-pogledajte-sta-uradio-odmah-posle-sastanka-lajcakom-video
https://informer.rs/vesti/politika/527148/taci-pljunuo-evropi-lice-pogledajte-sta-uradio-odmah-posle-sastanka-lajcakom-video

rekomandon që “në mënyrë rutinore të pastrohen dhe dezinfektohen të gjitha sipërfaqet që në 

vendin e punës preken shpesh.”2 Në pajtim me këtë rekomandim, kabineti presidencial pastrohet 

në mënyrë të rregullt pas çdo takimi me zyrtarët ndërkombëtarë, dhe procedura pas takimit me 

z. Lajčakun nuk është përjashtim.  

 

Lajmërim i Dezinformatës 2 

Titulli: PRETIO JE SRBIJI DA ĆE SA TERORISTIMA OVK ZAUZETI NIŠ, SAD GA ČEKA ROBIJA! Evo ko 

je Kadri Veselji, Šiptar koji je optužen za najstrašnije zločine nad Srbima! (SERBISË IU KËRCËNUA 

QË DO TA MERRTE NISHIN ME TERRORISTËT E UÇK-së, TASH E PRET BURGU I GJATË! Ja kush është 

Kadri Veseli, një ‘shiptar’ që akuzohet për krimet më të tmerrshme kundër serbëve!) Informer, 24 

qershor 2020.3 

 

Artikulli pohon që Kadri Veseli, që Serbisë iu kërcënua që terroristët e Ushtrisë Çlirimtare të 

Kosovës (UÇK) do ta merrnin qytetin e Nishit, tash do të përfundojë në burg. Sipas artikullit, në 

vitin 2009 Veseli e kishte themeluar një kompani në Zvicër si qytetar i Serbisë, domethënë, me 

pasaportë serbe. Artikulli pohon që sipas mediave, Veseli, si një nga komandantët e grupit “Dora 

e Zezë,” ka marrë pjesë, së bashku me Thaçin dhe Xhavit Halitin në rrëmbimet dhe vrasjet e 

serbëve, si dhe të shqiptarëve të pabindur. Për më tepër, artikulli pohon që krahas me Thaçin, 

Veseli përmendet në raportin e Këshillit të Evropës për skandalin e trafikimit të organeve 

njerëzore, kryesisht të të burgosurve serbë, gjatë periudhës së luftës 1998–1999. Ky po ashtu 

pohon që Veseli dhe Thaçi, së bashku me ish Kryeministrin Ramush Haradinaj, janë duke e 

kundërshtuar punën e Gjykatës Speciale, duke u përpjekur që, përmes nismës parlamentare në 

                                                           
2 “Manual për Mbrojtje nga Përhapja e Virusit COVID-19,” Ministria e Shëndetësisë, Republika e Kosovës, 18 qershor 

2020,  
https://omk-rks.org/ëp-content/uploads/2020/06/Manual-p%C3%ABr-parandalimin-dhe-luftimin-e-COVID19.pdf 
3 “PRETIO JE SRBIJI DA ĆE SA TERORISTIMA OVK ZAUZETI NIŠ, SAD GA ČEKA ROBIJA! Evo ko je Kadri Veselji, Šiptar 
koji je optužen za najstrašnije zločine nad Srbima! (SERBISË IU KËRCËNUA QË DO TA MERRTE NISHIN ME 
TERRORISTËT E UÇK-së, TASH E PRET BURGU I GJATË! Ja kush është Kadri Veseli, një ‘shiptar’ që akuzohet për krimet 
më të tmerrshme kundër serbëve!), Informer, 24 qershor 2020,  
https://informer.rs/vesti/politika/529028/pretio-srbiji-teroristima-ovk-zauzeti-nis-sad-ceka-robija-evo-kadri-
veselji-siptar-koji-optuzen-najstrasnije-zlocine-nad-srbima 

https://omk-rks.org/wp-content/uploads/2020/06/Manual-p%C3%ABr-parandalimin-dhe-luftimin-e-COVID19.pdf
https://informer.rs/vesti/politika/529028/pretio-srbiji-teroristima-ovk-zauzeti-nis-sad-ceka-robija-evo-kadri-veselji-siptar-koji-optuzen-najstrasnije-zlocine-nad-srbima
https://informer.rs/vesti/politika/529028/pretio-srbiji-teroristima-ovk-zauzeti-nis-sad-ceka-robija-evo-kadri-veselji-siptar-koji-optuzen-najstrasnije-zlocine-nad-srbima

Kuvendin e Kosovës, ta shfuqizojnë vendimin për themelimin e këtij institucioni juridik, e cila 

është bërë në Kuvend në mbledhjen paraprake.  

 

Dekonstruktimi i Dezinformatës: Fakte dhe Shifra  

Ky artikull i parashtron disa pohime të gabuara që synojnë diskreditimin e shtetit të Kosovës, të 

institucioneve dhe udhëheqësisë së tij, si dhe të pjesëtarëve të Ushtrisë Çlirimtare të Kosovës. Ky 

e përdor shprehjen përçmuese “shiptar” për Kadri Veselin, udhëheqës i Partisë Demokratike të 

Kosovës (PDK) dhe ish zëdhënës i Kuvendit, në të njëjtën kohë që UÇK-në e emërton si organizatë 

terroriste.  

 

a) Nuk ka kurrfarë dëshmish për trafikimin e organeve njerëzore  

Artikulli në mënyrë të gabuar i lidh Hashim Thaçin dhe Kadri Veselin me trafikimin e organeve 

njerëzore gjatë periudhës së luftës (1998–1999). Akuzat e tilla u përmendën për herë të parë në 

Raportin e Dick Martyt që u botua më 14 dhjetor 2010, dhe që u paraqit para Asamblesë 

Parlamentare të Këshillit të Evropës më 7 janar 2011. Raporti pretendonte “trajtimet jonjerëzore 

të njerëzve dhe vrasjet e të burgosurve me qëllim të nxjerrjes dhe trafikimit të paligjshëm të 

organeve njerëzore në Kosovë nga pjesëtarët e Ushtrisë Çlirimtare të Kosovës.” Mirëpo, 

deklarata e Clint Williamsonit, Kryeprokurorit të Task Forcës Hetuese Speciale të Bashkimit 

Evropian, e 29 korrikut 2014, pohon se ndjekja penale e shkeljeve lidhur me trafikimin e organeve 

njerëzore “kërkon dëshmi të një niveli që ne nuk e kemi siguruar ende.”4 Nga ana tjetër, akuza 

në të cilën thirret ky artikull nuk e përmend fare ndonjë padi lidhur me trafikimin e organeve 

njerëzore. Deklarata e Zyres së Prokurorit të Specializuar (SPO) të Odave të Specializuara të 

Kosovës (KSC), e 24 qershorit 2020, e shpreh qartë që “krimet e pretenduara në Akuzë e 

përfshijnë një brez të krimeve kundër njerëzimit dhe të krimeve të luftës, përfshirë vrasje, kryerje 

të zhdukjeve të personave, persekutime dhe torturime,”5 mirëpo kjo nuk përmend trafikim të 

                                                           
4 Clint Williamson, “Statement of the Chief Prosecutor of the Special Investigative Task Force” [“Deklaratë e 
Kryeprokurorit të Task Forcës Hetuese Speciale”], Bruksel, European Union, 29 korrik 2014. 
5 “Deklaratë për shtyp,” Zyra e Prokurorit të Specializuar, Odat e Specializuara të Kosovës, 24 qershor 2020. 

organeve njerëzore. Akuzat për trafikimin e organeve njerëzore ishin arsyeja kryesore pse 

bashkësia ndërkombëtare ngulmoi në krijimin e Odave të Specializuara të Kosovës, mirëpo, 

dhjetë vite pasi që këto akuza u shfaqën për herë të parë, ato duket sikur janë zhdukur.  

 

Lajmërim i Dezinformatës 3  

Titulli: Kod Lipljana nepoznati napadači povredili trojicu Srba (Në afërsi të Lipjanit, sulmues të 

panjohur i lënduan tre serbë), Tanjug, 1 qershor 2020.6 

 

Artikulli e transmeton lajmin nga Kosovo Online, e cila raportonte që tre serbë nga Gushterica e 

Poshtme afër Lipjanit u lënduan kur u sulmuan nga katër të rinj të panjohur. Artikulli më tutje 

pohon që tre serbët e rinj të lënduar kanë pohuar që të rinjtë që ata i sulmuan me shufra metalike 

flisnin shqip. Sipas artikullit, pas incidentit, sulmuesit u arratisën në drejtim të panjohur, 

ndërkohë që sulmi u raportua në Policinë e Kosovës, e cila e bëri hetimin dhe i mori deklaratat 

nga serbët e lënduar. Artikulli pohon që ky është vetëm edhe një në vargun e incidenteve të 

Kosovës në të cilin viktimat janë serbe.  

 

Dekonstruktimi i Dezinformatës: Fakte dhe Shifra  

Mediat në Serbi shumë shpesh kanë raportuar për incidente të ndryshme kundër serbëve lokalë 

në Kosovë. Në shumicën e rasteve, shqiptarët gjithmonë paraqiten si kryesit e veprave, pa u 

konfirmuar zyrtarisht nga institucionet përkatëse, apo në mënyrë të pavarur nga deklarimet 

zyrtare të institucioneve të tilla. Në rastin e Gushtericës së Poshtme, sulmi ndaj tre serbëve është 

konfirmuar nga Policia lokale në Kosovë. Mirëpo, sipas gjetjeve fillestare nga Policia, sulmuesit 

ishin katër persona të rinj romë, jo shqiptarë. Për momentin, të dyshuarit janë në arrati, ndërkohë 

që rasti është nën hetime nga njësitë përkatëse të Policisë. Pos kësaj, Policia e Kosovës ka ofruar 

të dhëna zyrtare për dhunën me motivime etnike në Kosovë gjatë periudhës 01.01.2020 – 

                                                           
6 “Kod Lipljana nepoznati napadači povredili trojicu Srba (Në afërsi të Lipjanit, sulmues të panjohur i lënduan tre 

serbë),” Tanjug, 1 qershor 2020, http://www.tanjug.rs/full-vieë.aspx?izb=563306 

http://###.tanjug.rs/full-vieë.aspx?izb=563306

30.06.2020. Sipas raportit të tyre, gjatë kësaj periudhe nuk ka patur raste të nisura me motive 

etnike kur fjala është për “Shkeljet kriminale kundër jetës dhe trupit.”  

 

Lajmërim i Dezinformatës 4 

Headline: “Петковић: Снажна и јака Србија може да обезбеди бољи живот Србима на 

Косову” (Petković: Një Serbi e fortë dhe e fuqishme, serbëve në Kosovë mund t’u sigurojë një jetë 

më të mirë), Tanjug, 12 qershor 2020.7 

 

Artikulli e transmeton lajmin sipas të cilit Zëvendës Drejtori i Zyres për “Kosovë e Metohi”, Petar 

Petković, i ka vizituar disa lokacione në Graçanicë, në të cilat janë duke u kryer punët 

përfundimtare në ndërtimin e ndërtesës së re të Bibliotekës dhe të banesave për familjet 

shoqërorisht të rrezikuara. Artikulli pohon që financimi për këto ndërtime është dhënë nga 

Qeveria e Serbisë. Sipas Petkovićit, Qeveria e Serbisë synon që për serbët e Kosovës ta arrijë një 

standard të jetesës që është i denjë për njeriun e shekullit 21. Ai pohon që ka plot probleme për 

serbët lokalë, dhe që duke ndërtuar shkolla, rrugë dhe spitale qeveria tregon që synimi i vërtetë 

i Serbisë në Kosovë është që të zhvillojë e të ndërtojë, dhe që përmes kësaj ta krijojë një 

atmosferë të mirë.  

 

Dekonstruktimi i Dezinformatës: Fakte dhe Shifra  

Artikulli pohon që Qeveria e Serbisë është duke financuar ndërtimin e ndërtesës së Bibliotekës 

së re dhe të banesave për familjet shoqërorisht të rrezikuara në Komunën e Graçanicës. Mirëpo, 

ueb-sajti zyrtar i Komunës së Graçanicës nuk ka kurrfarë informatash për këto vend-ndërtime. 

Nga ana tjetër, sipas po të njëjtit ueb-sajt, në tetor të vitit 2019, 24 familje serbe kanë hyrë në 

apartamentet e tyre të reja prej 43 dhe 54 metrash katrorë. Këto apartamente janë pjesë e 

                                                           
7 “Петковић: Снажна и јака Србија може да обезбеди бољи живот Србима на Косову (Petković: Një Serbi e fortë 

dhe e fuqishme, serbëve në Kosovë mund t’u sigurojë një jetë më të mirë),” Tanjug, 12 qershor 2020,  
http://www.kim.gov.rs/v3866.php 

http://###.kim.gov.rs/v3866.php


8 
 

gjashtë ndërtesave që janë ndërtuar në Llapnasellë për familjet shoqërorisht të rrezikuara dhe 

për çiftet e martuara. Katër ndërtesa me 16 banesa u ndërtuan nga Komuna e Graçanicës, dhe 

dy me nga tetë banesa nga Ministria e Vetëqeverisjes Lokale të Kosovës.8 Me pohime si këto, 

artikulli është i prirur të tregojë që shteti i Kosovës nuk kujdeset për qytetarët e vetë serbë, dhe 

prandaj Serbia duhet të bëjë investime në komunat me shumicë serbe në Kosovë, ashtu që atyre 

t’u ofrojë “një standard dhe jetë të dejnë për njeriun në shekullin 21.” Mirëpo, në realitet, situata 

është në tërësi e ndryshme, meqë sipas Kushtetutës, pakicat etnike në Kosovë, dhe posaçërisht 

ajo serbe, e gëzojnë nivelin më të lartë të të drejtave të pakicave në të tërë rajonin. Në pajtim 

me këtë, shteti i Kosovës po ashtu kujdeset për familjet shoqërorisht të rrezikuara serbe duke e 

financuar ndërtimin e banesave të tyre, ashtu siç shihet edhe nga ky rast.  

 

Lajmërim i Dezinformatës 5 

Headline: “Đurić: Prebijanje mladića je pokazatelj strahovlade Prištine” (Đurić: Rrahja e të 

rinjve është një tregues i terrorit të qeverisë së Prishtinës),Tanjug, 28 qershor 2020.9 

 

Artikulli i jep komentet e bëra nga Drejtori i Zyres për “Kosovën e Metohinë”, Marko Đurić, për 

një incident të supozuar në Kosovë. Sipas Đurićit, “rrahja e dy të rinjve serbë për shkak të 

paraqitjes së flamurit serb me rastin e Vidovdanit është një manifestim i dhunës institucionale të 

Prishtinës dhe i qeverisjes së frikës e cila ia mohon çdokujt, pos shqiptarëve, të drejtën për krenari 

dhe përkatësi kombëtare.” Ai këtë veprim çnjerëzor, thjesht, për shkak të paraqitjes së simboleve 

kombëtare, e konsideron si një sulm të drejtpërdrejtë ndaj idenitetit dhe të drejtave më 

elementare të serbëve në Kosovë. Për më tepër, Đurići pohon se përfaqësuesit ndërkombëtarë 

në Kosovë janë të obliguar që t’i përgjigjen pyetjes: “Pse ekstremistëve shqiptarë u lejohet ajo që 

                                                           
8 “Додељени кључеви станова у Лапљем Селу (U dorëzuan çelësat e banesave në Llapnasellë),” 16 tetor 2019, 

http://nasagracanica.com/%d1%81%d0%b2%d0%b5d0%b2%d0%b5%d1%81%d1%82%d0%b8/%d0%b2%d0%b5%d
1%81%d1%82%d0%b8/dodeljeni-kljucevi-stanova-u-lapljem-selu/ 
9 “Đurić: Prebijanje mladića je pokazatelj strahovlade Prištine (Đurić: Rrahja e të rinjve serbë është tregues i terrorit 

të qeverisë së Prishtinës),” Tanjug, 28 qershor 2020,  
https://www.novosti.rs/vesti/naslovna/politika/aktuelno.289.html:873133-Djuric-Prebijanje-mladica-je-pokazatelj-
strahovlade-Pristine 

http://nasagracanica.com/%d1%81%d0%b2%d0%b5d0%b2%d0%b5%d1%81%d1%82%d0%b8/%d0%b2%d0%b5%d1%81%d1%82%d0%b8/dodeljeni-kljucevi-stanova-u-lapljem-selu/
http://nasagracanica.com/%d1%81%d0%b2%d0%b5d0%b2%d0%b5%d1%81%d1%82%d0%b8/%d0%b2%d0%b5%d1%81%d1%82%d0%b8/dodeljeni-kljucevi-stanova-u-lapljem-selu/
https://###.novosti.rs/vesti/naslovna/politika/aktuelno.289.html:873133-Djuric-Prebijanje-mladica-je-pokazatelj-strahovlade-Pristine
https://###.novosti.rs/vesti/naslovna/politika/aktuelno.289.html:873133-Djuric-Prebijanje-mladica-je-pokazatelj-strahovlade-Pristine

askush tjetër në botën e qytetëruar nuk lejohet ta bëjë, dhe pse rrugaçët në krahinën tonë jugore 

janë toleruar për dy dekada?”  

 

Dekonstruktimi i Dezinformatës: Fakte dhe Shifra  

 

a) Incidenti nuk ndodhi për shkak të paraqitjes së flamurit serb  

Ka qenë edhe një artikull tjetër që e ka raportuar lajmin e gabuar për incidentin kundër serbëve 

lokalë në Kosovë, në të cilin dy të rinj serbë pretendohet se janë rrahur për shkak të shfaqjes së 

flamurit serb me rastin e njërit nga kremtimet më të mëdha serbe, Vidovdanit. Meqë ka qenë e 

pamundur të gjejmë çfarëdo lajmesh të tjera për incidentin e pretenduar nga çfarëdo media 

tjetër pos asaj serbe, KIPRED-i ka kontaktuar Policinë e Kosovës dhe e ka kërkuar deklaratën e 

tyre lidhur me këtë çështje. Në deklaratën e vet, Zyra për Informim e Policisë së Kosovës e ka 

theksuar që Policia e Kosovës është institucion për zbatimin e ligjit dhe që në të gjitha rastet 

vepron në pajtim me detyrat dhe autorizimet e veta ligjore, me qëllim që ta ruaj rendin dhe 

qetësinë publike, si dhe trajtimin e barabartë dhe të drejtë të të gjithë personave pa kurrfarë 

dallimi. Lidhur me incidentin në Gazimestan, Policia e Kosovës e ka lëshuar informatën në vijim: 

“Më 28 qershor 2020, pak pas orës 14:00, gjatë manifestimit në Gazimestan, dy persona (të 

dyshuar se ishin nën ndikimin e alkoolit), i kanë bërë disa provokime të përsëritura brenda turmës 

së grumbulluar. Edhe përkundrejt vërejtjeve të bëra nga Policia, ata kanë vazhduar me 

provokimet e tyre, dhe oficerët e policisë kanë qenë të detyruar t’i ndalojnë provokimet dhe që 

ata t’i zhvendosin nga turma. Më pas, të njëjtit persona janë lëshuar. E qartë, incidenti i 

pretenduar nuk ka qenë lidhur me shfaqjen e flamurit serb nga serbët e rinj, ashtu siç 

pretendohet në artikull, por ka qenë fjala për veprim të ligjshëm të Policisë kundër provokuesve 

në një ngjarje publike.  

b) Kosova është një shtet që i respekton të drejtat e të gjitha komuniteteve jo-shumicë  

Sipas Drejtorit të Zyres për Kosovë, Marko Đurić, “incidenti” në Gazimestan paraqet një shprehje 

të dhunës institucionale të qeverisë në Prishtinë, e cila e mohon të drejtën e krenarisë dhe 

përkatësisë kombëtare për çdonjërin, pos për shqiptarët. E qartë, me një deklaratë të tillë Đurići 

synon që Kosovën ta paraqesë si një shtet që i shtyp komunitetet e veta jo-shumicë dhe që ua 

mohon atyre të drejtën e krenarisë dhe përkatësisë kombëtare. Mirëpo, sipas Kushtetutës së 

Kosovës, të gjitha komuniteteve që jetojnë në Kosovë u garantohet niveli më i lartë i të drejtave 

minoritare në krahasim me të tërë rajonin e Ballkanit Perëndimor.  

Neni 3 i Kushtetutës e shpreh qartë që Kosova “është një shoqëri multi-etnike që përbëhet nga 

Komuniteti shqiptar dhe ato të tjera, që qeveriset në mënyrë demokratike me një respektim të 

plotë për sundimin e ligjit përmes institucioneve të veta legjislative, ekzekutive dhe gjyqësore.”10 

Më tutje, Neni 5 i Kushtetutës së Republikës së Kosovës,11 i përcakton gjuhët shqipe dhe serbe si 

dy gjuhë zyrtare, me një status të barabartë para institucioneve. Ligji për Përdorimin e Gjuhëve 

po ashtu i referohet Kushtetutës dhe e parashtron që verzionet shqipe dhe serbe janë “njësoj 

autoritative,” që don të thotë që asnjëra nuk ka përparësi ndaj tjetrës kur fjala vjen te 

interpretimi.12 Pos kësaj, Neni 22 e parashtron që krahas instrumenteve të tjera ndërkombëtare 

për të drejtat njerëzore, “Konventa Evropiane Kornizë për Mbrojtjen e Pakicave Kombëtare” 

është drejtpërdrejt e zbatueshme në Kosovë.13 Së fundi, Neni 64 i Kushtetutës së Republikës së 

Kosovës e pohon qartë që në Kuvendin e Kosovës “njëzet (20) nga njëqind e njëzet (120) ulëse 

janë të garantuara për përfaqësimin e komuniteteve që nuk janë shumicë në Kosovë.”14 Të gjitha 

këto dispozita në Kushtetutë tregojnë qartë që Kosova është një shoqëri multi-etnike me 

respektim të lartë të të drejtave njerëzore që të drejtën për krenari dhe përkatësi kombëtare nuk 

ua mohon, jo vetëm serbëve, por edhe qytetarëve të tjerë jo-shqiptarë.  

                                                           
10 Kushtetuta e Republikës së Kosovës, Kuvendi i Republikës së Kosovës, Neni 3, 15 qershor 2008, 

2http://kryeministri-ks.net/wpcontent/uploads/2018/03/Kushtetuta.e.Republikes.se_.Kosoves-2.pdf 
11 Kushtetuta e Republikës së Kosovës, Neni 5.  
12 Ligji Nr. 02/L-37 për Përdorimin e Gjuhëve, Nenet 2 dhe 5, ashtu siç janë shpallur nga Rregullorja Nr. 2006/51, 20 

tetor 2006.  
13 Kushtetuta e Republikës së Kosovës, Neni 22.  
14 Kushtetuta e Republikës së Kosovës, Neni 64.  

Lajmërim i Dezinformatës 6 

 

Ttitulli: “IGRA EU OKO OPTUŽNICA: Odmrznuli Tačija da MINIRAJU Trampa (LOJA E BE-së 

RRETH AKTAKUZAVE: E ngrinë Thaçin për t’ia shkatërruar themelet Trumpit),” Novosti, 26 

qershor 2020.15  

 

Pjesa e parë e artikullit kryesisht lë përshtypjen që Bashkimi Evropian i ka “shfrytëzuar” Odat e 

Specializuara të Kosovës, thjesht, për ta hequr Amerikën nga roli kryesor në dialogun midis 

Beogradit dhe Prishtinës. Artikulli e përkrah këtë pretendim me faktin që padia nga Zyra e 

Prokurorit të Specializuar është bërë publike ndërkohë që Presidenti Thaçi ka qenë në aeroplan 

në rrugën e tij në takimin në Shtëpinë e Bardhë me Presidentin serb Aleksandar Vučić, të 

organizuar nga Richard Grenell, i dërguari i posaçëm i Presidentit Trump për dialogun Beograd-

Prishtinë. Artikulli e citon po ashtu Presidentin e Komitetit për “Kosovën e Metohinë”, Millovan 

Drecun, sipas të cilit udhëheqësit e UÇK-së fillimisht donin ta shfuqizonin Ligjin në bazë të të cilit 

janë formuar Zyra e Prokurorit Special dhe Këshilli Gjyqësor. Kur e panë që kjo nuk ishte e 

mundur, ata filluan të lëvizin drejt një rezolute në Kuvendin e Kosovës për bisedimet me 

Beogradin, rreth ndonjë lloj gjenocidi kundër shqiptarëve dhe shpagimit të dëmeve të luftës, 

themelimi i një muzeu të gjenocidit, me qëllim që të përgatiten për ndonjë tregti të mundshme 

politike. Drecun po ashtu pohon që lufta e UÇK-së nuk ishte, as e pastër, as luftë për liri; sipas tij, 

UÇK-ja “ishte një organizatë kriminale që donte që serbët t’i hiqte në tërësi nga Kosova, dhe ata 

edhe vazhdojnë ta bëjnë këtë, meqë ata janë ende në sektorin e inteligjencës dhe në strukturat 

e tjera.” Për më tepër, ai pohon që grupi i tij punues ka dokumentacion që përfshin të dhëna për 

                                                           
15 D. Milinković dhe S. Rovečanin Tomkovič, “IGRA EU OKO OPTUŽNICA: Odmrznuli Tačija da MINIRAJU Trampa (LOJA 

E BE-së RRETH AKTAKUZAVE: E ngrinë Thaçin për t’ia shkatërruar themelet Trumpit), 26 qershor 2020, 
https://www.novosti.rs/vesti/naslovna/politika/aktuelno.289.html:872632-IGRA-EU-OKO-OPTUZNICA-Odmrznuli-
Tacija-da-MINIRAJU-Trampa 

https://###.novosti.rs/vesti/naslovna/politika/aktuelno.289.html:872632-IGRA-EU-OKO-OPTUZNICA-Odmrznuli-Tacija-da-MINIRAJU-Trampa
https://###.novosti.rs/vesti/naslovna/politika/aktuelno.289.html:872632-IGRA-EU-OKO-OPTUZNICA-Odmrznuli-Tacija-da-MINIRAJU-Trampa

heqje të kokave, djegie të njerëzve të gjallë dhe të plagosur, dhunime, vrasje të femrave me nga 

17 – 20 therrje me thikë, dhe madje edhe këputje duarsh dhe nxjerrje sysh.  

 

Dekonstruktimi i Dezinformatës: Fakte dhe Shifra  

 

a) Serbët në Kosovë janë ‘autorët e krimeve,’ jo ‘viktimat’ e tyre  

Institucionet dhe mediat në Serbi kohëve të fundit janë angazhuar në një fushatë agresive e cila 

është duke u përpjekur që luftën çlirimtare të UÇK-së ta paraqesë si një të krimeve të luftës 

kundër njerëzimit. E qartë, synimi i një fushate të tillë është që të keqpërdoren paditë aktuale 

kundër Presidentit Thaçi dhe pjesëtarëve të tjerë të UÇK-së nga Zyra e Prokurorit të Specializuar 

të Odave të Specializuara të Kosovës, me qëllim që serbët në mënyrë të rrejshme të paraqiten si 

viktima gjatë luftës së Kosovës. Pos kësaj, kjo fushatë synon edhe që t’i minimizojë dhe t’i fshehë 

krimet e luftës të kryera nga forcat ushtarake, policore dhe paramilitare serbe gjatë luftës në 

Kosovë, si dhe që ta barazojë viktimën me agresorin. Në këtë rast konkret, artikulli përpiqet që 

serbët t’i paraqesë rrejshëm si viktima në Kosovë, edhe pse është fakt i mirënjohur që serbët 

kanë qenë agresorë dhe i kanë shkaktuar luftrat në Slloveni, Kroaci, Bosnje e Hercegovinë dhe 

Kosovë. Gjatë këtyre luftrave, forcat ushtarake, policore dhe paramilitare serbe kanë kryer 

gjenocid,16 dhe kanë bërë krime lufte kundër kroatëve, boshnjakëve dhe shqiptarëve.  

Vetëm në Kosovë, gjatë konfliktit të vitit 1999, Raporti i Human Rights Watch ka dokumentuar 

“tortura, vrasje, dhunime, dëbime të dhunshme dhe krime të tjera të kryera nga forcat qeveritare 

serbe dhe jugosllave kundër shqiptarëve kosovarë midis 24 marsit dhe 12 qershorit 1999.” Për 

më tepër, ky Raport po ashtu e ka shpalosur “një fushatë të koordinuar dhe sistematike për të 

terrorizuar, vrarë, dhe dëbuar shqiptarët etnikë të Kosovës, që është organizuar në nivelet më të 

                                                           
16 Masakra e Srebrenicës e vitit 1995 konsiderohet si një vepër e gjenocidit dhe një krim i luftës nga Tribunali 
Ndërkombëtar i Krimeve për Ish-Jugosllavinë (ICTY), meqë më shumë se 7.000 burra dhe djem boshnjakë janë 
ekzekutuar gjatë rrjedhës së disa ditëve nga trupat serbe të udhëhequra nga Ratko Mladić. Shih Sabrina Ramet, The 
Three Yugoslavias: State-Building and Legitimation 1918-2005 [Tri Jugosllavitë: Shtet-Ndërtimi dhe Legjitimimi 1918 
– 2005], Washington, D.C.: Indiana University Press. 2006, fq. 459-460. 

larta të qeverive serbe dhe jugosllave që kanë qenë në pushtet në atë kohë.”17 Më konkretisht, 

bazuar në burime të ndryshme, Raporti ka ardhur në përfundimin që “përafërsisht 10,500 

shqiptarë kosovarë janë vrarë midis 20 marsit dhe 12 qershorit 1999, me një interval të 

konfidencës prej 95 përqind, nga 7,449 deri në 13,627.” Pos kësaj, sipas Raportit, “ushtria 

jugosllave dhe policia dhe paramilitarët serbë i kanë dëbuar 862,979 shqiptarë nga Kosova, dhe 

disa qindra mijëra të tjerë ishin të zhvendosur të brendshëm. Këto shifra tregojnë se deri në 

qershor të vitit 1999, më shumë se 80 përqind e të tërë popullatës së Kosovës, dhe 90 përqind e 

shqiptarëve kosovarë, ishin të zhvendosur nga shtëpitë e tyre.”18 

 

b) Nuk ka kurrfarë dëshmish që UÇK-ja të ketë kryer krime të tilla të tmerrshme  

Artikulli e citon Presidentin e Komitetit për “Kosovë e Metohi”, Millovan Drecun, i cili bën akuza 

të gabuara të pabesueshme kundër UÇK-së, në përgjithësi, dhe kundër udhëheqësve të saj, në 

veçanti. Drecuni pretendon që grupi i tij punues ka dokumentacion që përfshin të dhëna për 

këputje kokash, djegie të njerëzve të gjallë dhe të plagosur, përdhunime, vrasje të grave me nga 

17-20 therrje me thikë, dhe madje edhe për këputje duarsh dhe nxjerrje sysh. Nuk ka kurrfarë 

dëshmish që pjesëtarët e UÇK-së kanë kryer krime të tilla të tmerrshme gjatë luftës në Kosovë. 

Sipas “Deklaratës për Shtyp” të Zyres së Prokurorit të Specializuar të Odave të Specializuara të 

Kosovës, madje edhe akuza në të cilën referohet ky artikull është “vetëm një akuzë dhe gjykatësi 

i para-gjykimit i Gjykatës Speciale të Kosovës, për momentin është duke e shqyrtuar atë ashtu që 

të vendosë nëse paditë do të konfirmohen.”19 

 

 

 

                                                           
17 Për hollësitë lidhur me krimet e luftës gjatë Luftës së Kosovës në vitin 1999 shih “Under Orders: War Crimes in 
Kosovo [“Nën Urdhëra: Krimet e Luftës në Kosovë”], Human Rights Watch Report, 2001, 
https://www.hrw.org/sites/default/files/report_pdf/kosovo_full_low.pdf 
18 Ibid.  
19 “Deklaratë për shtyp,” Zyra e Prokurorit të Specializuar, Odat e Specializuara të Kosovës, 24 qershor 2020. 

https://www.hrw.org/sites/default/files/report_pdf/kosovo_full_low.pdf

Lajmërim i Dezinformatës 7 

 

Titulli: “Poslanik AfD u Bundestagu: Kosovo NEUSPEŠNA država, regrutni centar radikalnih 

ISLAMISTA (Deputeti i AfD-së në Bundestag: Kosova është një shtet i DËSHTUAR, një qendër 

rekrutuese për ISLAMISTËT radikalë),”Novosti, 17 qershor 2020.20 

 

Artikulli e citon Jens Kestnerin, anëtar i Bundestagut nga Alternativa për Gjermaninë (AfD), sipas 

të cilit, “është koha për të pranuar që misioni i Kosovës ka dështuar dhe që Kosova është një shtet 

i dështuar, edhe përkundrejt të gjithë përkrahjes financiare, ushtarake dhe profesionale të 

bashkësisë ndërkombëtare.” Ai pohon që sipas hulumtimit të fundit, 74.8 përqind e 

respondentëve në Shqipëri, dhe 63.9 përqind e respondentëve në Kosovë, e përkrahin bashkimin 

e Kosovës me Shqipërinë, dhe përfundon që gjatë dy dekadave të fundit, Gjermania “nuk ka qenë 

duke e përkrahur dëshirën e shqiptarëve në Kosovë për pavarësi, por më parë projektin shtet-

ndërtues për krijimin e të ashtuquajturës Shqipëri e Madhe.” Pos kësaj, sipas Kestnerit, 

“Gjermania është duke e përkrahur një pseudo-shtet të dështuar në të cilin Serbët kanë qenë 

viktima të krimeve më monstruoze gjatë dy dekadave të fundit, dhe ende jetojnë në enklava të 

izoluara në mëshirë të shovinistëve shqiptarë.” Për më tepër, Kestneri më tutje pohon që “Kosova 

është një qendër rekrutuese për Islamistët radikalë, dhe ne, duke i përkrahur separatistët në 

Prishtinë, jemi duke i rrezikuar qytetarët gjermanë. Numri më i madh i vullnetarëve në ISIS nga 

Ballkani ka ardhur nga Kosova, shumë prej tyre janë kthyer në shtëpi, dhe pasi që do të mbajnë 

dënime simbolike me burg, ata do të udhëtojnë lirshëm anembanë Evropës.” Kestneri po ashtu 

përkujton se që nga viti 1999, 147 kisha dhe manastire të Kishës Ortodokse Serbe në Kosovë janë 

minuar, djegur dhe shkatërruar.  

 

                                                           
20 “Poslanik AfD u Bundestagu: Kosovo NEUSPEŠNA država, regrutni centar radikalnih ISLAMISTA (Deputeti i AfD-së 

në Bundestag: Kosova është një shtet i DËSHTUAR, një qendër rekrutimi për ISLAMISTËT radikalë),” Novosti, 17 
qershor 2020,  
https://www.novosti.rs/vesti/naslovna/politika/aktuelno.289.html:870996-Poslanik-AfD-u-Bundestagu-Kosovo-
NEUSPESNA-drzava-regrutni-centar-radikalnih-ISLAMISTA-VIDEO 

https://###.novosti.rs/vesti/naslovna/politika/aktuelno.289.html:870996-Poslanik-AfD-u-Bundestagu-Kosovo-NEUSPESNA-drzava-regrutni-centar-radikalnih-ISLAMISTA-VIDEO
https://###.novosti.rs/vesti/naslovna/politika/aktuelno.289.html:870996-Poslanik-AfD-u-Bundestagu-Kosovo-NEUSPESNA-drzava-regrutni-centar-radikalnih-ISLAMISTA-VIDEO

Dekonstruktimi i Dezinformatës: Fakte dhe Shifra  

 

a) Shqipëria e Madhe nuk është një projekt i realizueshëm për shqiptarët  

E ashtuquajtura Shqipëri e Madhe nuk është projekt kombëtar shqiptar, por më parë një fiksion 

dhe propagandë serbe. Pikëpamjet e shprehura nga qytetarët në anketë nuk mund të 

konsiderohen si politikë zyrtare e cilitdo shtet. Në të kaluarën, të gjitha kombet e Ballkanit 

Perëndimor kanë “ëndërruar” për shtetet e tyre “të mëdha.”21 Pas shpërbërjes së Perandorisë 

Osmane, shqiptarët kanë shpresuar për krijimin e shtetit të tyre kombëtar brenda territoreve ky 

popullata etnike shqiptare ka qenë në shumicë. Pas më shumë se 100 vitesh, kufijtë në rajon janë 

përcaktuar dhe janë të njohur ndërkombëtarisht. Është e vërtetë që në anketën e kryer 

hulumtuese, 74.8 përqind e respondentëve në Shqipëri, dhe 63.9 përqind e respondentëve në 

Kosovë, e kanë përkrahur bashkimin e Kosovës me Shqipërinë, si një formë e mendimit dëshiror. 

Mirëpo, nëse analizohen përgjigjet e tjera të kësaj ankete, bëhet e qartë që qytetarët në të dyja 

vendet nuk e konsiderojnë një unifikim të tillë si të realizueshëm. Në punimin e vet hulumtues, 

“Dekonstruktimi i idesë së Unifikimit: E Ardhmja e Marrëdhënieve midis Kosovës dhe Shqipërisë,” 

KIPRED-i e ka dëshmuar qartë që unifikimi i Kosovës dhe Shqipërisë është pothuaj i pamundur, 

për shkak të një morie të faktorëve kufizues të brendshëm dhe të jashtëm.22 

 

b) Kosova nuk është një pseudo-shtet i dështuar dhe i respekton të drejtat e pakicave  

Kestneri pohon gabimisht që Kosova është “një pseudo-shtet i dështuar në të cilin serbët kanë 

qenë viktima të krimeve më monstruoze gjatë dy dekadave të fundit, dhe ende jetojnë në enklava 

të izoluara në mëshirë të shovinistëve shqiptarë.” Së pari, Kosova e ka shpallur pavarësinë e saj 

më 17 shkurt 2008, dhe që nga atëherë, shtetësia e saj është njohur nga më shumë se 100 shtete, 

përfshirë edhe 23 shtete anëtare të BE-së, SHBA-të, Japonia dhe Turqia. Kjo është po ashtu një 

                                                           
21 Ka referime të konsiderueshme në “Serbinë e Madhe,” “Kroacinë e Madhe,” “Shqipërinë e Madhe,” “Maqedoninë 
e Madhe,” e kështu me radhë.  
22 Për hollësi shih: Lulzim Peci dhe Agon Demjaha, “Deconstruction of the Idea of Unification: The Future of Relations 
Between Kosovo and Albania [Dekonstruktimi i Idesë së Unifikimit: E Ardhmja e Marrëdhënieve Midisi Kosovës e 
Shqipërisë],” Botim Special, Instituti Kosovar për Hulumtime dhe Zhvillim të Politikave (KIPRED), shkurt 2020. 

anëtar i plotë i Bankës Botërore (WB), Fondit Ndërkombëtar Monetar (IMF), Bankës 

Ndërkombëtare për Rindërtim e Zhvillim (IBRD), e FIFA-s, e UEFA-s, dhe e shumë organizatave 

dhe nismave të tjera ndërkombëtare dhe rajonale. Ajo po ashtu e ka nënshkruar “Marrëveshjen 

për Stabilizim dhe Asociim” me Bashkimin Evropian, dhe këto që të gjithat me siguri që nuk janë 

arritje që do të mund të përmbusheshin nga “pseudo-shtetet e dështuara.”  

Nga ana tjetër, kanë qenë forcat ushtarake, policore dhe paramilitare serbe ato që i kanë kryer 

“krimet më monstruoze” kundër shqiptarëve në Kosovë, jo e anasjellta. Në Kosovë serbët kanë 

qenë “kryesit,” dhe jo “viktimat” e krimeve. Ashtu siç tashmë është përmendur, Raporti i Human 

Rights Watch ka dokumentuar “torturime, vrasje, përdhunime, dëbime të dhunshme dhe krime 

të tjera të luftës, të kryera nga forcat qeveritare serbe dhe jugosllave kundër shqiptarëve 

kosovarë midis 24 marsit dhe 12 qershorit 1999.” Ky raport po ashtu ka ardhur në përfundimin 

që “afërsisht 10,500 shqiptarë kosovarë janë vrarë midis 20 marsit dhe 12 qershorit 1999,” 

ndërkohë që “ushtria jugosllave dhe policët e paramilitarët serbë i kanë dëbuar 862,979 

shqiptarë nga Kosova, dhe disa qindra mijëra të tjerë ishin të zhvendosur të brendshëm.”23 Së 

fundi, ashtu siç u përmend më heret, sipas Kushtetutës së Kosovës, të gjitha komuniteteve që 

jetojnë në Kosovë u garantohet niveli më i lartë i të drejtave minoritare krahasuar me të tërë 

rajonin e Ballkanit Perëndimor.  

 

c) Kosova nuk është qendër rekrutimi për Islamistët radikalë  

Artikulli e bën pohimin e gabuar që “Kosova është një qendër rekrutimi për Islamistët radikalë,” 

meqë “numri më i madh i vullnetarëve nga Ballkani në ISIS kanë ardhur nga Kosova,” e të cilët, 

pas kthimit në shtëpi kanë mbajtur dënime simbolike me burg. Ndërkohë që është e vërtetë se 

që nga viti 2012, një numër i vlerësuar prej 255 luftëtarëve të huaj kanë shkuar nga Kosova për 

t’iu bashkangjitur organizatave terroriste në Siri dhe në Irak, pohimi i artikullit është gjithsesi i 

gabuar. Sepse, që nga viti 2014, Policia e Kosovës, dhe institucionet e saj prokuroriale dhe 

gjyqësore kanë vepruar, dhe në gushtin e vitit 2014, 40 qytetarë kosovarë të dyshuar për 

                                                           
23 “Under Orders: War Crimes in Kosovo [Nën Urdhëra: Krimet e Luftës në Kosovë],” Human Rights Watch Report, 
2001,  
https://www.hrw.org/sites/default/files/report_pdf/kosovo_full_low.pdf 

https://###.hr#.org/sites/default/files/report_pdf/kosovo_full_lo#.pdf

pjesëmarrje në terrorizëm në Irak e Siri janë arrestuar dhe kanë marrë dënime të rënda me 

burgim. Deri në janarin e vitit 2015 janë arrestuar edhe rreth 80 njerëz të tjerë me akuza të 

ngjashme, përfshirë edhe një mori e imamëve radikalë me ndikim. Si pasojë, që nga viti 2016 e 

deri më sot, asnjë luftëtar i huaj nga Kosova nuk ka shkuar në Siri dhe në Irak. Është interesante 

ajo që artikulli nuk e përmend një dukuri tjetër interesante të ndërlidhur me luftëtarët e huaj, të 

cilët vijnë nga popullata serbe që jeton në veri të Kosovës. Sipas raporteve të mediave, rreth 300 

luftëtarë të huaj serbë, të financuar nga organizata ruse “Fronti i Kosovës,” kanë qenë duke 

luftuar në territoret separatiste të Ukrainës.24 Ndërkohë që të gjithë këta luftëtarë të huaj nuk 

vijnë vetëm nga Kosova, është e vështirë të përcaktohet numri i tyre i saktë, meqë ata që të gjithë 

rëndom thirren si kombëtarë serbë.25  

 

d) Në Kosovë janë shkatërruar më shumë xhami se kisha  

Artikulli po ashtu e bën pohimin e gabuar se “që nga viti 1999, 147 kisha dhe manastire të Kishës 

Ortodokse Serbe në Kosovë janë minuar, djegur dhe dëmtuar.” Në fakt, e vërteta është se në 

Kosovë gjatë luftës janë shkatërruar dhe dëmtuar më shumë xhami myslimane sesa kisha dhe 

manastire ortodokse. Madje edhe në Kishën Ortodokse Serbe në Kosovë është raportuar se që 

nga qershori 1999, në Kosovë janë dëmtuar apo shkatërruar 76 kisha, manastire apo objekte 

fetare ortodokse.26 Nga ana tjetër, sipas raportit të Human Rights Watch, midis marsit dhe 

qershorit 1999, ushtarët jugosllavë dhe policia e paramilitarët serbë kanë shkatërruar mijëra 

shtëpi shqiptare anembanë Kosovës, me shfrytëzimin e artilerisë, bulldozherëve, eksplozivëve 

dhe të zjarrvënies.27 Në të njëjtën kohë, gjatë luftës, në Kosovë janë dëmtuar, shkatërruar ose 

                                                           
24 Andriy Stelmakh and Pavlo Kholodov (30 tetor 2017). “How Russia recruits Serbian mercenaries into the ranks of 
its fighters in Donbas [Si i rekruton Rusia mercenarët serbë në radhët e luftëtarëve në Donbas].” Euromaidanpress; 
http://euromaidanpress.com/2017/10/30/how-russia-recruits-serbian-mercenaries-into-the-ranks-of-its-fighters-
in-donbas/. 
25 Vuk Velebit. “Serb fighters in Ukraine continue to Worry the West [Luftëtarët serbë vazhdojnë ta brengosin 
Perëndimin].” European Western Balkans, 29 dhjetor 2017;  
https://europeanwesternbalkans.com/2017/12/29/serb-fightersukraine-continue-worry-west/. 
26 “Crucified Kosovo - Destroyed and Desecrated Serbian Orthodox Churches in Kosovo and Metohija (1999–2000) 
[“Kosova e kryqëzuar – Kishat e Shkatërruara dhe të Përdhosura Ortodokse Serbe në Kosovë e Metohi (1999–
2000)”], botim i zgjeruar elektronik, www.kosovo.com/crucified/default.htm 
27 “Under Orders: War Crimes in Kosovo,” 2001, p. 143. 
https://w.hrw.org/sites/default/files/report_pdf/kosovo_full_low.pdf 

http://www.kosovo.com/crucified/default.htm
https://#.hr#.org/sites/default/files/report_pdf/kosovo_full_lo#.pdf

rrënuar 225 nga 600 xhamitë e saj, krahas objekteve të tjera islamike.28 Pas luftës, organizatat 

ndërkombëtare dhe institucionet e Kosovës janë angazhuar paralelisht në rindërtimin dhe 

ndreqjen e të dyjave, edhe to objekteve myslimane, edhe të atyre ortodokse. Raporti i botuar 

nga “Reconstruction Implementation Commission for Serbia Religious Sites in Kosovo [Komisioni 

për Implementimin e Rindërtimit të Objekteve Fetare të Serbisë në Kosovë],” pohon se gjatë 

periudhës 2004 – 2010, janë ndrequr 28 objekte fetare ortodokse, janë rregulluar dhe financuar 

nga UNESCO-ja edhe dy lokacione të tjera, 2 lokacione janë rregulluar dhe financuar nga Bashkimi 

Evropian, dhe një lokacion jo-fetar është rregulluar dhe financuar nga Ministria e Kulturës, Rinisë 

dhe Sporteve.”29  

 

Lajmërim i Dezinformatës 8  

 

Titulli: “Trojica preminulih zbog sumnjive rakije (Tre të vdekur nga një raki e dyshimtë), 

Politika, 19 qershor 2020.30  

 

Sipas artikullit, tre serbë, dy nga të cilët ishin vëllezër, si dhe fqinji i tyre, nga Prilluzha, një nga 

fshatrat më të mëdha serbe në komunën e Vushtrrisë, kanë vdekur si pasojë e, siç dyshohet, një 

rakie me origjinë të dyshimtë. Artikulli citon Aca Mišićin, kryetarin e organit të përkohshëm të 

komunës së Vushtrrisë, sipas të cilit dy vëllezërit ndërruan jetë të mërkurën, ndërkohë që fqinji i 

tyre vdiq të dielën pasdite. Ai pohon se që të tretë fillimisht kanë përjetuar simptomin e humbjes 

së të pamurit, pasi që e kishin blerë një raki të dyshimtë nga një shqiptar nga Rahoveci. Sipas 

artikullit, burime jozyrtare pohojnë që dihet identiteti i shqiptarit rakia e të cilit ishte shkak i 

vdekjes së tre serbëve. Po ashtu, sipas informatave jozyrtare, shkaku i vdekjes së këtyre tre 

                                                           
28 Për më shumë hollësi, shih: Fejaz Drançolli, Trashëgimia e Shkatërruar Në Kosovë 1998/99, Institute for War 
Crimes Research [Instituti për Hulumtimin e Krimeve të Luftës], Prishtinë, 2017.  
29 “Reconstruction Implementation Commission for Serbia Religious Sites in Kosovo [“Komisioni për Implementimin 

e Rindërtimit të Objekteve Fetare të Serbisë në Kosovë”], Implementuar nga Këshilli i Evropës, 20 dhjetor 2011. 
30 Biljana Radomirović, “Trojica preminulih zbog sumnjive rakije (Tre të vdekur nga një raki e dyshimtë),” Politika, 19 

qershor 2020, http://www.politika.rs/sr/clanak/456589/Trojica-preminulih-zbog-sumnjive-rakije 

http://www.politika.rs/sr/autor/951/Biljana-Radomirovic
http://###.politika.rs/sr/clanak/456589/Trojica-preminulih-zbog-sumnjive-rakije

njerëzve është metil-alkooli, dhe Policia e Kosovës është duke e hetuar rastin. Mostra të rakisë 

janë dërguar për analizë, ndërkohë që numri i telefonit të shitësit nga Rahoveci i ishte dhënë 

policisë.  

 

Dekonstruktimi i Dezinformatës: Fakte dhe Shifra  

Këtu e kemi, përsëri, një artikull që raporton për vdekjen e tre serbëve lokalë në Kosovë, dhe në 

të cilin, pa ndonjë konfirmim zyrtar të institucioneve përkatëse, një shqiptar akuzohet si kryes i 

veprës. Për shkak të mungesës së informatave të konfirmuara lidhur me këtë rast, KIPRED-i ka 

kontaktuar Policinë e Kosovës, dhe ka kërkuar një informim zyrtar. Në përgjigjen zyrtare të 

Policisë së Kosovës, Avni Zahiti, Përgjegjës për Informimin e Publikut për Drejtorinë Rajonale të 

Policisë së Mitrovicës, na ka informuar që Policia e Kosovës është e njohur me rastin, dhe që në 

bashkëpunim me gjyqësorin është duke i ndërmarrë veprimet e domosdoshme hetuese. Zoti 

Zahiti po ashtu ka pohuar që një viktimë kosovare mashkull është gjetur pa shenja jete. Njësitë 

përkatëse policore, ekipi mjekësor i cili e konfirmoi vdekjen, dhe prokurori i shtetit kanë shkuar 

në vendin e ngjarjes. Ndërkohë që njësitë policore ishin duke e vrojtuar skenën, ata u informuan 

që edhe viktima e dytë kosovare, mashkull – i vëllai i viktimës së parë – po ashtu kishte vdekur 

në spitalin e Graçanicës. Më vonë u konfirmua që edhe personi i tretë mashkull, i cili ishte dërguar 

në Qendrën Klinike në Prishtinë në gjendje kritike, po ashtu kishte ndërruar jetë. Me urdhër të 

prokurorit, që të tre trupat e vdekur të viktimave u dërguan në Institutin e Mjekësisë Ligjore për 

autopsi. Hetimi i mëtutjeshëm i rastit është në rrjedhje e sipër. Është evidente që vdekjet e tre 

serbëve nga Kosova kanë ndodhur në rrethana të dyshimta, mirëpo, as shkaku i vdekjes nuk është 

konfirmuar zyrtarisht, dhe as ndonjë shqiptar i Kosovës nuk është akuzuar zyrtarisht për këtë 

“krim.”   

 

 

 
 


